
sþ. 53. Fyrirspurnir. [50. mál]
I. Til iðnaðarráðherra um tjón á Vesturlínu.

Frá Þorv. Garðari Kristjánssyni.

1. Hvaða skemmdir urðu á Vesturlínu í óveðri sem gekk yfir í septembermánuði
síðastliðnum?

2. Hverjar eru orsakir tjónsins? Var um að ræða:
a) galla á hönnun línunnar ,
b) léleg vinnubrögð við línulagninguna,
e) að línan væri ekki byggð til að standast slík veður sem hér bar að?

3. Hvenær má búast við að endanlegri viðgerð línunnar ljúki?
4. Hverjum er ætlað að greiða óumflýjanlegan kostnað af raforkuframleiðslu á Vest-

fjörðum með díselvélum á þeim tíma sem viðgerð línunnar fer fram?



II. Til viðskiptaráðherra um framkvæmd ályktunar Alþingis frá 22. maí J979 um rekstrar-
og afurðalán landbúnaðarins.

Frá Eyjólfi Konráð Jónssyni.

1. Hvaða reglur hafa verið settar um rekstrar- og afurðalán landbúnaðarins, sem
tryggja að bændur fái fjármuni sína í hendur um leið og lánin eru veitt, í samræmi
við ályktun Alþingis frá 22. maí 1979?

2. Er lokið undirbúningi þess, að ályktun Alþingis frá 22. maí 1979 komi til fram-
kvæmda við veitingu afurðalána í nóvember n. k.?

III. Til landbúnaðarráðherra um beinar greiðslur til bænda.

Frá Eyjólfil(onráð Jónssyni.

1. Hvað líður athugunum þeim sem landbúnaðarráðherra hefur látið gera til að
tryggja framgang ályktunar Alþingis frá 22. maí 1979 um beinar greiðslur til
bænda?

2. Hvenær er ætlun ríkisstjórnarinnar að nýjar reglur um greiðslu útflutningsbóta og
niðurgreiðslna, sem tryggi að fjármunirnir nýtist betur, komi til framkvæmda?

3. Hefur verið athugað hvernig heppilegast væri að afnema "kvótakerfið" samhliða
beinum greiðslum til bænda?

4. Er ætlun ríkisstjórnarinnar að viðhalda bæði "kvótakerfi" og fóðurbætisskatti
hversu erfitt sem árferði verður landbúnaðinum?

5. Hvernig hefur reynslan orðið af framkvæmd "kvótakerfisins"?
6. Hefur ríkisstjórnin rætt úrræði sem gripið yrði til ef fóðurbætisskatturinn yrði

dæmdur ólöglegur?

IV. Til utanríkisráðherra um afstöðu íslands til áætlunar NATO mn nær 600 nýjar kjarn-
orkueldflaugar í Evrópu.

Frá Ólafi Ragnari Grímssyni.

1. Þegar sú ákvörðun NATO aðkoma nær 600 nýjum kjarnorkueldflaugum fyrir í
Evrópu var tekin í desember 1979 greiddu fulltrúar íslands þá atkvæði með þessari
viðbót við kjarnorkuvígbúnaðinn Í álfunni?

2. Er utanríkisráðherra reiðubúinn að ljá þVÍstuðning, að þessari ákvörðun um nýjar
kjarnorkueldflaugar verði breytt, t.d. að áætlunin verði endurskoðuð og fram-
kvæmd hennar frestað um nokkur ár til að skapa nægilegan tíma til viðræðna um
afvopnun?

3. Hver er afstaða utanríkisráðherra til gagnrýni friðarhreyfinganna Í Evrópu á þessa
kjarnorkueldflaugaáætlun NATO, en sú gagnrýni kom m. a. fram á hinum glæsi-
legu friðarfundum í Bonn, London, Róm, Brussel, París og víðar þar sem alls um
ein milljón manna var saman komin á friðarfundum?



V. Til utanríkisráðherra um aðild Íslands að kjarnorkuvopnalausu svæði á Norðurlöndum.

Frá Ólafi Ragnari Grímssyni.

1. Hvaða áhrif hafa skuldbindingar Íslands gagnvart NATO á möguleika landsins til
að verða hluti af kjarnorkuvopnalausu svæði á Norðurlöndum?

2. Eru einhverjar skuldbindingar Íslands gagnvart NATO sem gætu hindrað að Ísland
yrði hluti af kjarnorkuvopnalausu svæði á Norðurlöndum, og hverjar eru þá þær
skuldbindingar?

3. Hvert er álit utanríkisráðherra á þeirri skoðun, sem fram hefur komið á Norður-
löndum, að Ísland geti ekki orðið hluti af kjarnorkuvopnalausu svæði á Norður-
löndum vegna hernaðartengsla Íslands við Bandaríkin?


